PRIM’AWLA TAL-QORTI CIVILI
IMHALLEF
ONOR. CHRISTIAN FALZON SCERRI

Seduta ta’ nhar il-Gimgha, 6 ta’ Mejju, 2022

Rikors Mahluf Nru: 777/2021

ALFRED SCHWAB, HEKK KIF RAPPREZENTAT LOKALMENT GHALL-FINIJIET TAL-
PREZENTI PROCEDURI MILL-MANDATARJU SPECJALI TIEGHU L-AVUKAT DOTTOR MARK
ANTHONY MUSCAT, LIEMA MANDAT HUWA LIMITATAMENT GHALL-FINIJIET TAL-
PREZENTI PROCEDURI
VS.

MR GREEN LIMITED

[I-Qorti:

1. Dan huwa digriet dwar zewgq rikorsi mressga minn Mr Green Limited fid-9 ta’

Marzu, 2022. Fl-ewwel rikors hija talbet sabiex tikseb il-permess minn din il-qorti

halli tkun tista’ tappella mid-digriet tal-4 ta’ Marzu, 2022, li permezz tieghu din il-
gorti awtorizzat korrezzjoni fit-talba finali tar-rikors mahluf; filwaqt li fit-tieni rikors
hija talbet il-permess biex tappella mis-sentenza parzjali tal-4 ta’ Marzu, 2022, li
permezz taghha din il-qorti ¢ahdet l-ewwel tliet ec¢ezzjonijiet ta’ Mr Green

Limited;



Dahla/Fatti

2. B’rikors mahluf imressaq fil-5 ta’ Awwissu, 2021, I-avukat Mark Anthony Muscat

(minn issa ‘1 hemm imsejjah bhala I-attur nomine) fisser li b’zewg sentenzi
moghtija fl-Awstrija fit-18 ta’ Novembru, 2020 u fit-18 ta’ Frar, 2021, il-mandanti
tieghu Alfred Schwab gie ddikjarat bhala kreditur tal-kumpannija konvenuta fis-
somma ta’ €135,100 u dan minbarra l-imghaxijiet bl-4% mit-13 ta’ Awwissu, 2020

sad-data sakemm isir il-hlas;

3. L-attur nomine sostna li dwar dawn iz-zewg sentenzi nhargu zewg certifikati mill-
awtoritajiet Awstrija¢i skont ir-Regolament (UE) 1215/2012. Izid jghid ukoll li
permezz ta’ ¢edola bin-numru 1231/2021, il-kumpannija konvenuta ddepozitat

mar-registru tal-qorti s-somma ta’ €148,596.14;

4, Issa billi I-attur nomine jrid jigbed dawn il-flejjes biex jaghmlu tajjeb ghas-sentenzi

moghtija fl-Awstrija, huwa talab lil din il-qorti sabiex:

«Tiddikjara ezegwibbli, u konsegwentement tordna u tawtorizza |-
ezekuzzjoni tas-sentenza moghtija mill-Qorti Regjonali ta’ Salzburg
(Landesgericht Salzburg), Awstrija fit-18 ta’ Novembru, 2020 fiI-
ismijiet premessi (Dokument A) hekk kif debitament konfermata mill-
Qorti Regjonali Superjuri ta’ Linz bhala Qorti tal-Appell (Dokument B)
kanonnizati fl-istess sentenzi hekk kif Certifikati bhala ezegwibbli a
tenur taz-zewg certifikati hawn anness (Dokument C u D), bl-ispejjez
gudizzjarji u bl-imghaxijiet legali fug [-ammont dovut mit-13 ta’
Awwissu 2020 sal-jum tal-hlas effettiv.»

5. ll-kumpannija konvenuta Mr Green Limited ressqget risposta mahlufa fl-14 ta’

Settembru, 2021, u fiha hija ressget ghadd ta’ eccezzjonijiet. Fost dawn |-

eccezzjonijiet kien hemm tliet ecéezzjonijiet preliminari dwar in-nullita, l-irritwalita

u l-inammissibilita tal-azzjoni mnedija mill-attur nomine;



B’reazzjoni ghal dawn l-e¢¢ezzjonijiet, l-attur nomine ressaq rikors fejn bl-
applikazzjoni tal-artikolu 175 tal-Kap tal-Ligijiet ta’ Malta huwa talab ghall-
korrezzjoni fit-talba tar-rikors mahluf. Fl-ispecifiku huwa talab biex din it-talba tigi

tibda b’dawn il-kliem li gejjin:

«A tenur tal-Artikolu 36 et seq tal-Kapitolu Ill, tar-Regolament (UE)
Nru 1215/2012 tal-Parlament Ewropew u tal-Kunsill tat-12 fa’
Dicembru 2012 dwar il-gurisdizzjoni u r-rikonoxximent u |I-
ezekuzzjoni ta’ sentenzi fi kwistjonijiet Civili u kummercjali (Recast),
tiddikjara li m’hemm l-ebda raguni ghal rifjut ta’ rikonoxximent tal-
precitati sentenzi u b’hekk tirrikonoxxi u»

B’digriet moghti fl-4 ta’ Marzu, 2022, din il-qorti lagghet it-talba ghall-korrezzjoni,

kif mitluba mill-attur nomine u b’hekk it-talba finali tar-rikors guramentat giet tagra
hekk:

«A tenur tal-Artikolu 36 et seq tal-Kapitolu Ill, tar-Regolament
(UE) Nru 1215/2012 tal-Parlament Ewropew u tal-Kunsill tat-12 ta’
Dicembru 2012 dwar il-gurisdizzjoni u r-rikonoxximent u |-
ezekuzzjoni ta’ sentenzi fi kwistjonijiet civili u kummercjali
(Recast), tiddikjara i m’hemm I-ebda raguni ghal rifjut ta’
rikonoxximent tal-precitati sentenzi u b’hekk tirrikonoxxi u
Tiddikjara ezegwibbli, u konsegwentement tordna u tawtorizza I-
ezekuzzjoni tas-sentenza moghtija mill-Qorti Regjonali ta’
Salzburg (Landesgericht Salzburg), Awstrija fit-18 ta’ Novembru,
2020 fl-ismijiet premessi (Dokument A) hekk kif debitament
konfermata mill-Qorti Regjonali Superjuri ta’ Linz bhala Qorti tal-
Appell (Dokument B) sabiex l-attur tramite |-attur nomine jkun
Certifikati bhala ezegwibbli a tenur taz-zewg Ccertifikati hawn
anness (Dokument C u D), bl-ispejjez gudizzjarji u bl-imghaxijiet
legali fug l-ammont dovut mit-13 ta’ Awwissu 2020 sal-jum tal-
hlas effettiv.»

Minbarra dan, b’sentenza parzjali moghtija dakinhar stess fl-4_ta’ Marzu, 2022,

din il-gorti ¢ahdet l-ewwel tliet ec¢ezzjonijiet ta’ Mr Green Limited dwar in-nullita,
[-irritwalita u l-inammissibilita tal-azzjoni mnedija mill-attur nomine u ordnat |i |-

kawza kellha titkompla;



10.

11.

Fid-9 ta’ Marzu, 2022, Mr Green Limited ressqet zewq rikorsi, wiehed biex hija

tinghata l-awtorizzazzjoni biex tappella mid-digriet tal-korrezzjoni fir-rikors mahluf

u iehor biex tappella mis-sentenza parzjali;
L-attur nomine wiegeb ghal dawn iz-zewg rikorsi fit-2 ta’ Mejju, 2022 u ta r-
ragunijiet tieghu ghaliex din il-qorti m’ghandhiex taghti |-awtorizzazzjoni taghha

biex isir appell mid-digriet tal-korrezzjoni u mis-sentenza parzjali;

InZamm smigh fit-2_ta’ Mejju, 2022 dwar dawn iz-zewg rikorsi u wara li I-gorti

semghet lill-avukati tal-partijiet, il-kawza thalliet biex jinghata dan id-digriet ghal-

lum;

Konsiderazzjonijiet

12.

13.

14.

Kif inghad aktar kmieni, dan id-digriet sejjer jittratta kemm it-talba ta’ Mr Green
Limited biex hija tithalla tappella mid-digriet tal-4 ta’ Marzu, 2022, kif ukoll it-talba

biex hija tithalla tappella mis-sentenza parzjali tal-4 ta’ Marzu, 2022;

Bil-ligi, il-kwistjoni marbuta ma’ appelli minn digrieti tinsab regolata bl-artikolu
229 tal-Kap 12 tal-Ligijiet ta’ Malta. Jekk wiehed jifli sew dan I-artikolu, wiehed
isib li dan l-artikolu jirregola tliet kategoriji differenti: (i) digrieti li ma jistax isir
appell minnhom hlief flimkien ma’ appell mis-sentenza finali; (i) digrieti li jista’ jsir
appell minnhom mill-ewwel minghajr il-permess tal-qorti, anke jekk ma tkunx
ghadha nghatat is-sentenza finali; u (iii) digrieti li jistghu jigu appellati gabel is-
sentenza finali, jekk jinkiseb il-permess specjali mill-ewwel qorti (ara f'dan is-sens

Go p.l.c. v. Natalino Zammit deciza mill-Qorti tal-Appell fid-29 ta’ Mejju, 2015);

Id-digrieti li jagghu fl-ewwel kategorija (i.e. dawk li ma jistghux jigu appellati hlief
mas-sentenza finali) huma mnizzla specifikatament fl-artikolu 229(1) tal-Kap 12

tal-Ligijiet ta’ Malta, filwaqt li digrieti li jaqghu fit-tieni kategorija (i.e. dawk li

jistghu jigu appellati mill-ewwel gabel is-sentenza minghajr permess tal-ewwel



gorti) huma mnizzla specifikatament fl-artikolu 229(2) tal-Kap 12 tal-Ligijiet ta’
Malta;

15. Dwar dawn l-ewwel zew( kategoriji ta’ digrieti, il-Qorti Kostituzzjonali fis-sentenza
lI-Pulizija v. Nicholas Gatt deciza fit-13 ta’ Jannar, 1999 kelllha dan i gej xi
tghid,

«L-emendi ghall-Kodiéi ta' Organizzazzjoni u Proéedura Civili
introdotti bl-Att Nru. XXIV tal-1995 kienu jinkludu provedimenti
appositament mahsuba biex jassiguraw li |-proceduri gudizzjatji
quddiem gorti ta' l-ewwei grad ma jkunux intralcjati b'incidenti i
Jipprovokaw appelli minn digrieti u decizjonijiet ohra in parte fil-kors
tal-proceduri, b'mod li, kemm jista' jkun, ikun konsentit biss appell
minn sentenza definittiva. Fost dawn I-emendi, dawk ghall-artikolu
229 Kap. 12 huma intizi biex jidentifikaw u jaghzlu liema kienu d-
digrieti ta' xorta diversa li setghu jinghataw waqt trattazzjoni ta’
kawza u biex jassiguraw i fil-parti |-kbira taghhom, dawk c¢joe
elenkati fis-subinciz (1) ta' dan I-artikolu, ma jkunux jistghu jigu
kontestati gabel ma tinghata s-sentenza definittiva finali. Din kienet
il-finalita tal-legislatur u dan l-iskop |-emendi jittantaw jilhquh sal-
massimu f'dan is-subinciz (1) ta' I-artikolu 229.

Kien pero car li fil-kaz ta' Certi digrieti Ii direttament jinfluwixxu fuq
l-andament tal-pro¢eduri, kien ikun kontro-producenti ghall-
ispeditezza taghhom i kieku |-ligi ma kienetx tippermetti appell
minnhom gabel is-sentenza definittiva. Dan hu ovvju min-natura
stess ta' dawn id-digrieti elenkati bi precizjoni fis-subinciz (2) ta' I-
artikolu 229. Dawn jinkludu, apparti d-digriet li jichad is-sejha ta'
terza persuna fkawza bhal dak taht ezami fil-prezenti istanza,
digriet Ii jichad it-talba ghall-hatra ta' periti addizzjonali, digriet
dwar trasferiment tas-smiegh ta' kawza minn qorti ohra skond |I-
artikolu 792, u digrieti li ma jilgghux talba ghall-urgenza jew i
jordnaw ii-wagfien tal-procedimenti. Digrieti i fil-verita, appell
minnhom wara s-sentenza finali ikun kjarament ghal kollox inutili u
bla skop. Gustament allura fdawn il-kazijiet gie rikonoxxut il-
principju illi jista' jsir appell minnhom (gabel is-sentenza definittiva
u I-ligi taghti dan id-dritt lill-parti aggravata u zzid "bla hsara ghall-
procedura stabbilita fis-subartikoli (4) u (5) ta' dan l-artikolu".»

16. Issa kull digriet interlokutorju iehor li ma jinsabx imnizzel fil-listi provduti fl-
artikolu 229(1) u (2) tal-Kap 12 tal-Ligijiet ta’ Malta jista’ jigi appellat biss, jekk



17.

18.

19.

20.

kemm-il darba min ikun irid jappella minn dak id-digriet jikseb permess specjali

mill-ewwel qorti. Ifisser ghalhekk li digrieti li jagghu f'din it-tielet kategorija jistghu

jigu appellati biss gabel is-sentenza finali, jekk |-ewwel qorti tacc¢etta li jista’ jsir
tali appell (ara artikolu 229(3) tal-Kap 12 tal-Ligijiet ta’ Malta);

Naturalment dan il-permess tal-ewwel gorti huwa mitlub biss jekk ikun irid isir
appell minn digriet fi stadju meta tkun ghadha ma nghatatx is-sentenza finali u
mhux meta jkun irid isir appell minn dak id-digriet wara li tkun inghatat is-
sentenza finali (ara Pauline sive Polly Bonnici pro et noe v. Fr. Marc André
Camilleri et dec¢iza mill-Qorti tal-Appell fl-14 ta’ Di¢embru, 2018);

lli I-ligi taghna ma taghtix tifsira ta’ digriet interlokutorju, madankollu huwa
mizmum fil-gurisprudenza li digrieti interlokutorji huma dawk li non terminat
negotium principale, sed aliam post se expectat sententiam — li maqglub ghall-
Malti jfisser dawk id-digrieti li ma jaqtghux I-kwistjoni ewlenija peress li wara dak
id-digriet ikun mistenni li trid tinghata sentenza (ara Tabib Joseph Grech v.
Mary Grech deciza mill-Prim’Awla tal-Qorti Civili deciza fl-20 ta’ April, 1989);

Kif inghad mill-Qorti tal-Appell fid-decizjoni Paul Tanti pro et noe et v. Sammy
Tanti pro et noe tad-19 ta’ Novembru, 2001, digriet interlokutorju huwa mfisser
bhala,

«i provvedimenti riguardanti listruzione della causa nella
procedura, che sogliono chiamarsi preparatorie” e quelle che
regolano o determinano le prove relative al merito sotto giudizio, e
che “chiamarsi ordinatorie”»;

Jigi b’hekk, Ii digrieti interlokutorji huma dawk li generalment jipprovdu dwar
episodju jew aspett procedurali matul il-kawza, li jhallu pero t-tilwima ta’ bejn il-
partijiet miftuha, sewwasew ghaliex il-kwistjoni ta’ bejn il-partijiet tkun ghadha ma
spi¢catx (ara Joseph Attard et v. Mario Attard et deciza mill-Qorti tal-Appell fl-
14 ta’ Dicembru, 2018);



21.

22.

23.

24.

Issa fil-kaz taghna, id-digriet tal-korrezzjoni tar-rikors mahluf moghti minn din il-
gorti fl-4 ta’ Marzu, 2022 fuq is-sahha tal-artikolu 175 tal-Kap 12 tal-Ligijiet ta’
Malta, li Mr Green Limited tixtieq tappella minnu, mhuwiex wiehed minn dawk id-
digrieti li jissemmew fl-artikolu 229(1) u (2) tal-Kap 12 tal-Ligijiet ta’ Malta.
Ghalhekk dan id-digriet la jaqa’ fl-ewwel u lanqgas fit-tieni kategorija ta’ digrieti fuq

imsemmija;

Mill-banda I-ohra, din il-qorti tqis li dan id-digriet, li permezz tieghu gie korrett ir-
rikors mahluf, huwa wiehed ta’ sura interlokutorja ghaliex permezz tieghu §iet
indirizzata kwistjoni ta’ ghamla pro¢edurali jew preparatorja qabel ma tinghata s-
sentenza finali fuq il-mertu aktar ‘il quddiem. Sewwasew b’dan id-digriet tal-4 ta’
Marzu, 2022 gie stabbilit xX’'ghandu jifforma parti mit-talba tar-rikors manluf, li
ghandha tigi deciza fis-sentenza finali u ghalhekk fil-fehma tal-qorti din hija
kwistjoni li tpoggi d-digriet inkwistjoni fit-tielet kategorija ta’ digrieti li huma regolati
bl-artikolu 229(3) tal-Kap 12 tal-Ligijiet ta’ Malta;

Issa skont l-artikolu 229(3) tal-Kap 12 tal-Ligijiet ta’ Malta, appell minn digriet
bhal dan jista’ jsir gabel is-sentenza definittiva, jekk il-qorti li tkun ged tittratta |-
kaz taghti permess specjali sabiex dan isir, wara li tir¢ievi talba fi zmien ghaxart
ijiem mill-jum meta d-digriet jingara bil-miftuh fil-qorti. Jekk id-digriet interlokutorju
jinghata in camera, it-terminu ta’ ghaxart ijiem jitlaqg mid-data tal-ewwel seduta ta’
dik il-kawza li tigi minnufih wara li jkun inghata d-digriet in camera (ara artikolu
229(10) tal-Kap 12 tal-Ligijiet ta’ Malta);

Tajjeb li jinghad, li jekk it-talba biex jinkiseb dan il-permess ma ssirx fi Zmien
ghaxart ijiem, kull appell li jitressaq jitgies bhala wiehed null (ara Reginald
Heraghty v. Fexserv Financial Services Limited deciza mill-Qorti tal-Appell fil-
5 ta’ Mejju, 2021 u Boris Arcidiacono Limited v. HSBC Bank Malta p.l.c.
deciza mill-Qorti tal-Appell fid-29 ta’ Novembru, 2019);



25.

26.

27.

29.

Fil-kaz taghna, it-talba biex jinkiseb dan il-permess specjali saret minn Mr Green
Limited fit-terminu ta’ ghaxart ijiem li ssemmi I-ligi ghaliex id-digriet li gieghed
jintalab li jigi appellat inghata fil-miftuh fl-4 ta’ Marzu, 2022, filwaqt li r-rikors biex
jinghata I-permess ghall-appell sar fid-9 ta’ Marzu, 2022;

Li trid tara I-qorti ghalhekk huwa jekk hija ghandhiex taghti I-permess taghha biex
isir appell mid-digriet taghha jew le. Skont l-artikolu 229(3) tal-Kap 12 tal-
Ligijiet ta’ Malta, dak li trid taghmel din il-qorti huwa li tgis jekk ikun ahjar u gust
li I-kwistjoni tingieb quddiem il-Qorti tal-Appell jew le;

L-argument wahdieni mressaq minn Mr Green Limited ghaliex hija ghandha
tinghata |-permess specjali biex tappella minn dan id-digriet huwa biss li jkun
ahjar li kwistjoni dwar il-korrezzjoni tar-rikors mahluf tingieb mill-ewwel quddiem

il-Qorti tal-Appell halli b’hekk jigu evitati spejjez inutli u dewmien fil-pro¢eduri;

Fil-hsieb ta’ din il-gorti din ir-raguni wahidha ma tista’ qatt titgies bhala raguni
tajba bizzejjed sabiex jinkiseb permess biex isir appell. Kemm hu hekk, il-ligi trid
fl-artikolu 229(3) tal-Kap 12 tal-Ligijiet ta’ Malta li min gieghed jitlob permess
biex jappella, irid jikkonvinéi u jipperswadi lill-ewwel qorti li fl-ahjar interess tal-
gustizzja hemm raguni tajba ghaliex I-appell ghandu jithalla jsir mill-ewwel gabel
ma tinghata s-sentenza definittiva. L-irwol tal-qorti ghalhekk skont dan I-artikolu
mhuwiex li tkun bhal speci ta’ timbru, fejn ghandha dejjem ghandha taghti I-

permess taghha biex isir appell;

Naturalment hi u tgis talba biex jinghata permess ghall-appell, il-gorti
m’ghandhiex tiddarras jew tehodha kontra dak li gqed jitlob li jaghmel l|-appell
ghar-raguni biss li huwa ma jkunx gieghed jagbel mad-digriet taghha. Min-naha -
ohra, l-istess qorti lanqgas m’ghandha tagbad u taghti I-permess taghha b’mod
awtomatiku biex ma tidhirx kerha ma’ dak li jkun. Tassew la I-ligi titfa’ I-piz fuq il-
gorti stess li tkun tat id-digriet biex tiddeciedi jekk ghandux jithalla jsir appell jew
le, allura dik il-qorti ghandha zzomm ruhha oggettiva u tingeda bid-diskrezzjoni



30.

31.

32.

ghaqglija u newtrali taghha biex tara jekk fi¢-Cirkostanzi partikolari tal-kaz ikunx
jahbat ahjar li I-kwistjoni tigi migjuba quddiem il-Qorti tal-Appell jew le. Hi u
taghmel I-gharbiel responsabbli taghha, il-qorti trid izZzomm fmohhha mhux biss I-
interessi tal-partijiet involuti fil-kaz izda trid izzomm fmohhha wkoll anke I-
interessi tal-amministrazzjoni xierqa tal-gustizzja b’'mod generali ghaliex huwa

maghruf li [-Qorti tal-Appell hija mghobbija b’hafna appelli;

llli biex il-qorti tkun tista’ twettaq din id-diskrezzjoni taghha b’mod xieraq, min
gieghed jitlob il-permess li jappella minn digriet taghha m’ghandux jippretendi li
huwa jista’ jikseb tali permess minghajr ma jiggustifika t-talba tieghu. Mod iehor
min jixtieq jinghata I-permess biex jappella jrid jispjega ghaliex ikun ahjar |i I-

appell ghandu jsir gabel is-sentenza finali u mhux wara;

Dan jista’ jintwera billi perezempju dak li jkun juri li d-digriet inkwistjoni ikun jolgot
xi punt legali tekniku li huwa tant diffi¢li jew innovattiv li jkun jixraq I-intervent mill-
ewwel tal-Qorti tal-Appell; jew li dak id-digriet ikun ahjar li jigi appellat mill-ewwel
minhabba li jkun hemm allegazzjoni serja (u mhux fiergha) li biz-zamma ta’ dak
id-digriet, parti tkun x’aktarx sejra ggarrab xi pregudizzju serju fil-proceduri; jew
inkella jekk jintwera ghas-sodisfazzjoni tal-ewwel gorti li hemm aggravji tajbin
kontra dak id-digriet li jistghu jwasslu lill-Qorti tal-Appell tbiddel jew thassar dak
id-digriet;

llli fil-kaz taghna, Mr Green Limited ma tat I-ebda raguni specifika ghaliex huwa
ahjar li jsir appell issa mid-digriet tal-4 ta’ Marzu, 2022 u mhux wara li tinghata s-
sentenza finali. Tassew Mr Green Limited ma spjegatx xXhemm hazin fid-digriet
tal-4 ta’ Marzu, 2022, bhalma langas ma fissret xX'inhuma I-aggravji specifi¢i li hija
ghandha kontra dan id-digriet. Ghalhekk minghajr tali spjegazzjoni, din il-gorti ma
tistax tiddeciedi jekk jaqbilx li jithalla jsir appell issa jew aktar tard;

38.

Fin-nuqqas ta’ motivazzjoni xierga, it-talba ta’ Mr Green Limited biex tithalla
tappella mid-digriet moghti minn din il-gorti fl-4 ta’ Marzu, 2022, ma tistax tintlaga’
u ghalhekk din gieghda tigi mi¢huda;

ll-qorti sejra issa tghaddi biex tqis it-tieni rikors ta’ Mr Green Limited, biex
tinghata permess tappella mis-sentenza parzjali tal-4 ta’ Marzu, 2022, |i permezz

taghha gew michuda I-ewwel tliet e¢cezzjonijiet taghha;

Skont il-proviso tal-artikolu 231(1) tal-Kap 12 tal-Ligijiet ta’ Malta, jista’ jsir
appell minn sentenza li ma tkunx finali, jekk kemme-il darba I-ewwel qorti taghti

l-permess taghha biex ikun jista’ jsir appell;

Dan il-permess biex isir l-appell ghandu jintalab bil-fomm dakinhar li tinghata
s-sentenza parzjali jew inkella permezz ta’ rikors li ghandu jitressaq fi zmien
sitt ijiem minn meta tinghata dik is-sentenza li dwarha ged jintalab Ii jsir |-
appell (ara wkoll Roberto Carlos Calleja v. Annot Company Limited deciza
mill-Qorti tal-Appell fit-18 ta’ Settembru, 2009). Minghajr dan il-permess tal-ewwel
gorti, kull appell Ii jitressaq huwa null (ara Michele Peresso Limited v. De Tigne
Limited deciza mill-Qorti tal-Appell fl-1 ta’ Dicembru, 2021);

Inghad mill-Prim’Awla tal-Qorti Civili fid-dec¢izjoni Dragonara Gaming Limited v.
Is-Segretarju Permanenti tal-Ministeru responsabbli ghall-Finanzi et
moghtija fit-13 ta’ Frar, 2020 li gabel dahlu fis-sehh |-emendi fil-Kap 12 tal-
Ligijiet ta’ Malta b’rihet I-Att XXIV tal-1995, kien fid-diskrezzjoni assoluta tal-
parti telliefa jekk taghzilx li tappella minnufih minn sentenza parzjali, inkella jekk

tistenniex biex tappella minnha fl-ahhar, fimkien mas-sentenza finali;
Permezz tal-Att XXIV tal-1995, il-legislatur, ghalkemm ma nehhiex ghalkollox id-

dritt tal-parti telliefa milli tappella minnufih minn sentenza parzjali, ghamilha

kundizzjonata ghall-kisba tal-permess tal-qorti li tkun tat dik is-sentenza parzjali;

39.

40.

41.

Tkompla jinghad f'din id-decizjoni li,

«ll-ligi ma taghti I-ebda kriterju li fuqu |-gudikant jaghti jew jichad
dan il-permess. |Il-legislatur halla fidejn il-gudikant biex dan
jJiddeciedi skont id-diskrezzjoni libera tieghu. Diskrezzjoni i
ghandha dejjem tigi ezercitata b’ghaqal kbir u mhux b’mod
arbitrarju. Kif taraha din il-Qorti, din ix-xelta hija ffrenata qabel xejn
mill-obbjettiv Ii ried jilhaq il-legislatur bl-emenda msemmija, li
huwa, b’mod manifest, li jillimita I-ispezzettar tal-kawzi b’appelli
interposti minn kull wahda mis-sentenzi in parte li tista’ maz-zmien
tinghata, bil-konsegwenti dewmien sa ma |-kawza kollha kemm hi
tigi determinata, ghallanqas fl-ewwel grad. Dan |-objettiv partikolari
fir-rigward ta’ appell minn sentenzi in parte huwa biss
manifestazzjoni partikolari tal-objettiv generali; anzi ta’ dak li Lord
Woolf MR isejjahlu I-“overriding objective” tal-procediment
gudizzjarju cCivili taz-zminijiet tallum “which embodied a three-
dimensional concept of justice which incorporates the arriving at of
judgements that are correct in fact and in law, by means of
proportionate use of resources, and within a reasonable time”
(Lord Woolf MR, Access to Justice: Final Report to the Lord
Chancellor on the Civil Justice System in England and Wales
(Access to Justice, Final Report), 1996, Section 1(8). Ara wkoll
Zuckerman on Australian Civil Procedure, 2018, para. 1.3 et. seq).
L-ghoti ta’ sentenza fi Zmien ragonevoli huwa wkoll dritt
fundamentali tal-bniedem.»

II-hsieb tal-ligi li thalli fidejn il-qorti li tiddeciedi hi jekk ghandux jithalla jsir appell
mis-sentenza parzjali mill-ewwel jew le, huwa biex kemm jista’ jkun trazzan lill-
parti telliefa milli ttawwal bla raguni tajba I-mixi ’l quddiem ta’ kawza billi tressaq
appell gabel ma I-kaz ikun ingata’ b’sentenza finali (ara George Vella noe et v.
Rev. Charles Cini deciza mill-Qorti tal-Appell fid-9 ta’ Frar, 2004 u Isabella
Zananian Desira v. Kunsill Mediku deéiza mill-Prim’Awla tal-Qorti Civili fid-9 ta’
Marzu, 2017);

Huwa sewwasew ghalhekk li I-permess biex jinghata appell minn sentenza
parzjali taht l-artikolu 231 tal-Kap 12 tal-Ligijiet ta’ Malta m’ghandhiex tkun ir-
regola izda ghandha tkun |-e¢¢ezzjoni meta tigi murija raguni tajba li jkun ahjar li

[-appell mis-sentenza parzjali jsir mill-ewwel u mhux aktar tard (ara f’dan is-sens

42.

43.

44,

45.

46.

Tigran Arutyunyan v. Property Consultants Atw Limited deciza mill-
Prim’Awla tal-Qorti Civili fl-4 ta’ Lulju, 2017);

Bilkemm hemm bzonn illi jinghad, fid-decizjoni taghha dwar jekk hija ghandhiex
taghti permess jew le biex isir appell mis-sentenza parzjali, il-gorti m’ghandha
thares lejn xejn ghajr I-utilitd prattika u I-ekwita li tippermetti li l-appell isir.
Certament il-gorti m’ghandhiex taghmilha hi ta’ qorti tal-appell jew li terga’ tqis fil-
mertu |-konsiderazzjonijiet li hija tkun ghamlet meta tat id-decizjoni taghha
impunjata (ara Ronald Micallef et v. Subway (Malta) Limited deciz mill-
Prim’Awla tal-Qorti Civili fid-9 ta’ Jannar, 2002);

Fil-kaz taghna, Mr Green Limited ma semmiet I-ebda raguni specifika, ghajr I-
osservazzjoni generali taghha li jkun ahjar li jsir appell issa mis-sentenza parzjali

f'dan l-istadju milli aktar tard,;

Raguni sempli¢istika bhal din ma tistax titgies bhala wahda valida skont I-ispirtu
tal-artikolu 231 tal-Kap 12 tal-Ligijiet ta’ Malta biex din il-qorti taghtiha permess

tappella mis-sentenza parzjali fdan l-istadju;

Biex Mr Green Limited setghet tikseb il-permess biex tappella mis-sentenza
parzjali hija riedet turi li kien fl-interess suprem tal-gustizzja li tithalla tappella issa
u mhux wara li tinghata s-sentenza finali. Madankollu Mr Green Limited
m’ghamlet |-ebda sforz biex tipprova tipperswadi lill-qorti ghaliex hija ghandha

thalliha tappella mis-sentenza parzjali f'dan I-istadju;

Fin-nugqas ta’ motivazzjoni serja, il-qorti ma tistax tawtorizza lil Mr Green Limited
biex tappella mis-sentenza parzjali fdan I-istadju. Anzi |-qorti tqis li appell fdan I-
istadju jservi biss biex is-smigh ta’ din il-kawza jigi magsum u z-zmien tal-process

jitwal bla bzonn;

47. Jigi b’hekk, li anke dan it-tieni rikors ta’ Mr Green Limited biex tithalla tappella

mis-sentenza parzjali tal-4 ta’ Marzu, 2022 mhuwiex sejjer jintlaga’;
Decizjoni
Ghaldagstant ghar-ragunijiet fug imsemmija din il-qorti gieghda ti¢had iz-zewg rikorsi

mressga minn Mr Green Limited fid-9 ta’ Marzu, 2022 sabiex hija tithalla tappella mid-

digriet u mis-sentenza parzjali moghtija minn din il-qorti fl-4 ta’ Marzu, 2022.

Christian Falzon Scerri
Imhallef

Mary Josephine Musu

Deputat Registratur

